
ЎЗБЕКИСТОН ҚИШЛОҚ ХЎЖАЛИГИНИ РИВОЖЛАНТИРИШ ВА УНИНГ 

РАҚОБАТБАРДОШЛИГИНИ ОШИРИШ ЙЎЛЛАРИ 

 

ПУТИ РАЗВИТИЯ СЕЛЬСКОГО ХОЗЯЙСТВА В УЗБЕКИСТАНЕ И ПОВЫШЕНИЯ 

ЕГО КОНКУРЕНТОСПОСОБНОСТИ 

 

WAYS OF DEVELOPING AGRICULTURE IN UZBEKISTAN AND INCREASE ITS 

COMPETITIVENESS 

 

          Бухоро давлат унверситет  ―Иқтисодиѐт‖кафедраси мудири 

 профессори  и.ф.ф.д., Абдуллоев Аслиддин Жунайдуллаевич 

 

  Бухоро давлат унверситет ―Иқтисодиѐт‖ кафедраси ўқитувчиси  

                                                   и.ф.ф.д., Очилов Нарзулло Файзуллоевич 

 

Аннотация 
Мақолада Ўзбекистон қишлоқ хўжалигини ривожлантириш ва унинг 

рақобатбардошлигини ошириш йўлларининг илмий асослари ѐритилиб, ундан мамлакатимиз 

амалиѐтида ижодий фойдаланиш бўйича илмий таклиф ва амалий тавсиялар ишлаб чиқилган. 

Калит сўзлар:  қишлоқ хўжалиги маҳсулотларини етиштириш, қайта ишлаш, сотиш 

агробизнес, рақобатбардошлик. 

 

В статье описаны научные основы путей развития сельского хозяйства Узбекистана и 

повышения его конкурентоспособности, а также разработаны научное предложение и 

практические рекомендации по его творческому использованию в практике нашей страны. 

Ключевые слова: выращивание, переработка, реализация сельскохозяйственной 

продукции, АПК, конкурентоспособность. 

 

The article describes the scientific foundations of ways to develop agriculture in Uzbekistan 

and increase its competitiveness, and also develops a scientific proposal and practical 

recommendations for its creative use in the practice of our country. 

Key words: cultivation, processing, sale of agricultural products, agro-industrial complex, 

competitiveness. 

 

Сўнгги йилларда мамлакатимиз қишлоқ хўжалигини тубдан ислоҳ этиш, ушбу соҳада 

давлат бошқарувини тизимини такомиллаштириш, қишлоқ хўжалиги соҳасида вужудга 

келаѐтган ижтимоий-иқтисодий муносабатлар тизимига бозор механизмини босқичма-

босқич татбиқ этиш, қишлоқ хўжалиги маҳсулотларини етиштириш, уларни қайта ишлаш, 

сотиш билан шуғулланувчи агробизнес вакилларининг иқтисодий муносабатлардаги 

иштироки бўйича ҳуқуқий асосни такомиллаштириш ва уларни янада мустаҳкамлаш, аграр 

соҳага жалб этилаѐтган инвестициялар ҳажмини ошириш, қишлоқ хўжалиги маҳсулотлари 

ишлаб чиқариш жараѐнларини жаҳондаги етакчи технологияларга асосланган ҳолда, 

замонавий техник воситалар билан қуролланган агрокластерларни шакллантириш ва 

уларнинг фаолиятини ривожлантиришга қаратилган амалий ишларга устуворлик 

қаратилмоқда. Республикада қишлоқ хўжалигини ривожлантириш ва унинг 

рақобатбардошлигини оширишга қаратилган ислоҳотларни узоқ муддатли истиқболда янада 

чуқурлаштириш, уларни тизимли равишда амалга ошириш, жумладан, аграр соҳадаги ер ва 

сув ресурсларидан оқилона фойдаланиш, қишлоқ хўжалиги тармоқларининг инвестицион 

самарадорлигини ошириш, қишлоқ хўжалиги маҳсулотларининг глобал рақобатбардошлиги 

кўрсаткичларини янада ошириш орқали жаҳон бозорларида муносиб ўрин эгаллаш, 

мамлакатнинг қишлоқ хўжалигини ривожлантириш салоҳиятидан тўлиқ фойдаланишга 

эришиш, каби қатор муаммоларни ижобий ҳал этиш мақсадида ―Ўзбекистон Республикаси 

қишлоқ хўжалигини ривожлантиришнинг 2020-2030 йилларга мўлжалланган стратегияси‖ 

[1] қабул қилинди.  

 

 

 

 

 

 

 

 

 

 

 

 

 

 

 

 

 

 

 

 

1-расм. Республика вилоятларининг қишлоқ хўжалиги тармоқларини 

кластеризациялашнинг икки даражали бозор механизми 

 

Агрокластерларни шакллантириш ва улар фаолиятини ривожлантиришнинг тараққий 

этган мамлакатлар амалиѐти таҳлили кўрсатишича, ушбу мамлакатларда қишлоқ хўжалиги 

маҳсулотлари ишлаб чиқаришда инновацион ишлаб чиқариш технологияларига асосланган, 

замонавий техника-технологиялар билан жиҳозланган агросаноат кластерлари фаолияти 

сезиларли даражадаги салмоққа эга ҳисобланади. Жумладан, АҚШнинг Калифорния, 

Вашингтон, Ок-лахома, Луизана штатларида дунѐдаги энг йирик ҳудудий агрокластерлар 

жойлашган бўлса, Европа Иттифоқи мамлакатларида (Германия, Франция, Италия, Болгария, 

Греция, Голландия, Англия, Швейцария, Дания ва бошқа мамлакатлар) юқори технологияли 

агрокластерларни ривожлантиришга устуворлик қаратилади. Сўнгги йилларда Жануби-

Шарқий Осиѐ мамлакатлари, Хитой, Сингапур, Япония ва шу каби бошқа мамлакатлар 

амалиѐтида агрокластерлар фаолиятини ташкил этишнинг инновацион ва ҳудудий 

шаклларининг аралаш ҳолда қўллаш орқали қишлоқ хўжалигини ривожлантиришга 

қаратилган ислоҳотларга устуворлик қаратилиб келинмоқда. [2] 

Ўзбекистонда қишлоқ хўжалигини ривожлантириш ва унинг рақобатбардошлигини 

оширишнинг ҳуқуқий-институционал асослари, қишлоқ хўжалигини ривожланиш 

тенденцияларининг ўзига хос хусусиятларидан келиб чиққан ҳолда, республика вилдоятлари 

қишлоқ хўжалигини кластеризациялашнинг икки даражали бозор механизмини таклиф 

этамиз (1-расмга қаранг). Бунда биринчи даражадаги белгиланган устувор йўналишлар 

Ўзбекистон Республикаси Президентининг ―Республика ҳудудларини қишлоқ хўжалиги 

маҳсулотларини етиштиришга ихтисослаштириш бўйича қўшимча чора-тадбирлар 

тўғрисида‖ги ПҚ-4709 сонли Қарорида [1] ҳам белгиланган устувор вазифларни самарали 

ҳал этиш имконини беради. 

2-расм. Республика вилоятлари қишлоқ хўжалигини кластеризациялашнинг ҳудудий-

инновацион модели [2] 

 

Шунингдек, ҳудудларда агронсаоат мажмуаларини кластерлаштириш борасида 

амалга оширилаѐтган ислоҳотларни ҳам ўз вақтида ва самарали бўлишини таъминлайди. 2 

даражадаги белгиланган устувор йўналишлар эса, мамлакатда ―Ақлли қишлоқ хўжалиги‖ 

технологияларини ривожлантириш стратегиясида [3] ва 2021-2025 йилларда қишлоқ 

хўжалигида билим ва инновациялар тизимини устувор ривожлантириш концепциясида [4] 

белгиланган устувор вазифаларни амалга оширишда юқори самарадорликка эришиш 

имконини беради. 

Таклиф этилаѐтган республика ҳудудларини агрокластеризациялашнинг икки 

даражали бозор механизми асосида вилотяларда агрокластерлар фаолиятини ташкил 

этишнинг ҳудудий-инновацион моделини ҳам таклиф этамиз (2-расмга қаранг). Бунда 

вилоятлар кесимида ишлаб чиқарилаѐтгаг қишлоқ хўжалиги маҳсулотларини ишлаб чиқариш 

жараѐнларини инновацион ривожланиш йўлига ўтказиш, жумладан, уларни глобал 

даражадаги рақобатбардошлик индекси кўрсаткичларини ҳам мунтазам равишда 

такомиллаштириб бориш имконияти вужудга келади. Қишлоқ хўжалигини ривожлантириш 

ва унинг рақобатбардошлигини оширишнинг тараққий этган мамлакатлар амалиѐти таҳлили 

кўрсатишича, ушбу мамлакатларда қишлоқ хўжалиги муносабатларида бозор механизмининг 

амал қилишида давлат ва хусусий шериклик тамойилига устуворлик қаратилган 

ҳисобланади. Мазкур вазиятдан келиб чиққан ҳолда, таклиф этилаѐтган агрокластерлар 

фаолиятини ташкил этиш ва ривожлантиришнинг ҳудудий-инновацион модели давлат ва 

хусусий шериклик тамойилига асосланиши лозим бўлади. Бу орқали қишлоқ хўжалигини 

инновацион ривожлантириш ва унинг рақобатбардошлигини оширишда давлат молиявий 

ресурсларидан фойдаланиш самарадорлиги ортади. 

Фикримизча, кейинги йилларда мамлакатимиз қишлоқ хўжалигини ривожлантириш 

ва рақобатбардошлигини ошириш учун қуйидагиларни чора-тадбирларни амалга ошириш 

мақсадга мувофиқ: 

- мамлакатда озиқ-овқат хавфсизлигини таъминлаш, жумладан, қишлоқ хўжалигида 

импорт ўрнини босувчи ва экспортга йўналтирилган ишлаб чиқариш жараѐнларини 

такомиллаштириш; 

- мамлакатда қулай агробизнес муҳитини шакллантириш, қишлоқ хўжалигида юқори 

қўшилган қиймат занжирини шакллантириш; 

- табиий ресурслардан оқилона фойдаланиш бўйича илмий тадқиқотлар ўтказиш ва 

уларнинг натижаларини коммерцализация қилинишини таъминлаш; 

- қишлоқ хўжалигида фойдаланиладиган ерларнинг мелиоратив ҳолатини яхшилаш, 

жумладан, суғориш технологияларини такомиллаштириш ва замонавий техникалар билан 

қуроллантириш; 

- қишлоқ хўжалигида давлат бошқарувини босқичма-босқич камайтириш асосида 

бозор механизмини татбиқ этиш жараѐнларини жадаллаштириш; 

- қишлоқ хўжалаги тармоқлари, жумладан, тармоқни қўллаб-қувватлашга 

йўналтирилган давлат хизматларини диверсификациялаш жараѐнларини чуқурлаштириш; 

- қишлоқ хўжалигида илм-фан соҳасидаги ютуқларни амалиѐтга татбиқ этилишини 

рағбатлантириш; 

- қишлоқ хўжалигининг инвестицион самарадорлигини ошириш бўйича узоқ 

муддатли истиболга мўлжалланган стратегик дастурни ишлаб чиқиш; 

- бошоқли дон етиштиришда давлат интервенцион харидлар тизимини жорий қилиш, 

қишлоқ хўжалиги ва озиқ-овқат маҳсулотлари нархларини давлат томонидан тартибга солиш 

механизмидан босқичма-босқич воз кечиш ҳамда бошоқли донни квота асосида бозор 

нархларида сотиб олиш механизмини жорий этиш; 

- соғлом истеъмол маданиятини тарғиб қилиш бўйича узоқ муддатли дастур ишлаб 

чиқиш; 

- халқаро даражада тан олинган услубиятлар ва илғор тажрибалар асосида озиқ-овқат 

хавфсизлигини баҳолаш тизимини жорий қилиш ҳамда доимий мониторинг қилиш; 

- агрокомлексларнинг марказлашган бошқарувини бекор қилиш (бошқарув 

жараѐнининг децентрализациялашуви); 

- давлат ва хусусий шериклик асосида ташки этилган агрокластерларни босқичма-

босқич хусусийлаштириш ва мустақил юридик шахсларга айлантириш; 

- агрокластер иштирокчилари ўртасида ўзаро умумий иқтисодий манфаатдоликни 

шаклланишига эришиш; 

- агрокластерларни шакллантиришга мавжуд имкониятларни тўлиқ йўналтириш. 

Масалан, ихтисослашган илмий-тадқиқот институтлари мавжуд бўлмаган ҳолда, олий ўқув 

юртларининг илмий салоҳиятидан фойдаланиш; 

- агрокластерларни инновацион технологиялар асосида ташкил этиш; 

- агрокластерларнинг узоқ муддатга мўлжалланган ривожланиш стратегияларини 

ишлаб чиқиш, уни амалга оширилиши бўйича мониторинг қилиш тизимини йўлга қўйиш ва 

ҳ.к. 

Аннотация 
Мақолада корхоналаридаги ходимлар рақобатбардошлигини баҳолаш мезони ишлаб 

чиқилган ва ушбу мезонга мувофиқ ишчининг рақобатбардошлик даражаси аниқланган. 

